
Jil.  66
No.   3

TAMBAHAN  No.  1
PERUNDANGAN

N.S. P.U. 1.
enakmen wakaf (negeri Sembilan) 2005

wakaf (negeri sembilan) enactment 2005

Penetapan Tarikh Permulaan Kuat Kuasa

Appointment of Date of Coming into Operation

Pada menjalankan kuasa yang diberikan oleh subseksyen 1(2) Enakmen Wakaf 
(Negeri Sembilan) 2005 [Enakmen No. 5 tahun 2005], Yang di-Pertuan Besar 
menetapkan 1 Jun 2012 sebagai tarikh Enakmen itu hendaklah mula berkuat 
kuasa.

In exercise of the powers conferred by subsection 1(2) of the Wakaf (Negeri 
Sembilan) Enactment 2005 [Enactment No. 5 of 2005], the Yang di-Pertuan 
Besar appoints 1 June 2012 as the date on which the Enactment shall come 
into operation.

Bertarikh 31 Disember 2012
Dated 31 December 2012
[PU/NS(G) 2/2004]

	 Dato’ Seri Utama Haji Mohamad bin Haji Hasan
	 Menteri Besar
	 Negeri Sembilan

Hakcipta Pencetak H
PERCETAKAN NASIONAL MALAYSIA BERHAD
Semua Hak Terpelihara. Tiada mana-mana bahagian jua daripada penerbitan ini boleh diterbitkan semula atau disimpan di dalam bentuk

yang boleh diperolehi semula atau disiarkan dalam sebarang bentuk dengan apa jua cara elektronik, mekanikal, fotokopi, rakaman dan/

atau sebaliknya tanpa mendapat izin daripada Percetakan Nasional Malaysia Berhad (Pencetak kepada Kerajaan Malaysia yang
dilantik).

DICETAK OLEH

PERCETAKAN NASIONAL MALAYSIA BERHAD,

KUALA LUMPUR

BAGI PIHAK DAN DENGAN PERINTAH KERAJAAN MALAYSIA

NEGERI SEMBILAN

Warta Kerajaan
DITERBITKAN  DENGAN  KUASA

GOVERNMENT OF NEGERI SEMBILAN GAZETTE

PUBLISHED BY AUTHORITY

Enakmen-enakmen yang berikut yang telah diluluskan
oleh Dewan Undangan Negeri, Negeri Sembilan pada
5 April 2005, 16 Ogos 2005, 30 November 2005 dan
1 Disember 2005 adalah diisytiharkan untuk makluman
umum:

No. Tajuk ringkas Muka
Enakmen Surat

1 Enakmen Perbekalan Tambahan 2005 1

2 Enakmen Perbekalan Tambahan (No. 2) 5
2005

3 Enakmen Anggota Pentadbiran dan Ahli 11
Dewan Undangan Negeri (Saraan)
(Pindaan) 2005

4 Enakmen Undang-Undang Tubuh Kerajaan 15
Negeri Sembilan (Pindaan) 2005

5 Enakmen Wakaf (Negeri Sembilan) 2005 19

6 Enakmen Perbekalan Tambahan (No. 3) 2005 95

7 Enakmen Perbekalan (2006) 2005 99

8 Enakmen Pentadbiran Agama Islam (Negeri 107
Sembilan) (Pindaan) 2005

9 Enakmen Peruntukan Diraja (Negeri Sembilan) 111
(Pindaan) 2005

TAMBAHAN  No. 1
ENAKMEN

ENAKMEN WAKAF (NEGERI SEMBILAN) 2005

SUSUNAN SEKSYEN

BAHAGIAN I

PERMULAAN

Seksyen

1. Tajuk ringkas dan permulaan kuat kuasa.

2. Tafsiran.

3. Hukum Syarak.

4. Kecualian prerogatif.

BAHAGIAN II

MAJLIS SEBAGAI PEMEGANG AMANAH TUNGGAL

5. Majlis sebagai pemegang amanah tunggal.

6. Pendaftaran mawquf.

7. Mahkamah boleh memerintahkan mawquf didaftarkan.

8. Perakuan Mawquf.

9. Peletakhakan kepada Majlis.

BAHAGIAN III

TANGGUNGJAWAB MAJLIS

10. Wakaf khas.

11. Skim wakaf.

12. Kuasa Majlis untuk istibdal.

13. Tanggungjawab Majlis ke atas mawquf-alaih.

14. Hak Majlis sebagai mawquf-alaih.

15. Kuasa Majlis untuk menuntut sewa atau nilai.

16. Majlis berhak menggunakan sewa atau nilai termasuk hasil,
untuk membayar kos pentadbiran mawquf.

17. Harta hendaklah dikembalikan kepada pemilik atau diserahkan
kepada Baitulmal jika wakaf tidak sah.

BAHAGIAN IV

PENDAFTAR WAKAF

Seksyen

18. Pelantikan Pendaftar Wakaf, Timbalan Pendaftar Wakaf,
pegawai dan pekhidmat.

19. Tanggungjawab Pendaftar.

20. Penyiaran senarai mawquf.

BAHAGIAN V

PANEL PENASIHAT PENGURUSAN WAKAF

21. Penubuhan Panel Penasihat Pengurusan Wakaf.

22. Fungsi Panel Penasihat.

23. Majlis boleh memberi arahan am kepada Panel Penasihat.

BAHAGIAN VI

KUMPULAN WANG WAKAF

24. Penubuhan Kumpulan Wang Wakaf.

25. Pemeliharaan Kumpulan Wang Wakaf.

26. Kumpulan Wang Wakaf.

27. Perbelanjaan yang boleh dipertanggungkan ke atas Kumpulan
Wang Wakaf.

28. Perbelanjaan Panel Penasihat.

29. Akaun dan laporan Kumpulan Wang Wakaf.

30. Akta Badan Berkanun (Akaun dan Laporan Tahunan) 1980
tidak terpakai.

BAHAGIAN VII

PENGURUSAN WAKAF

31. Mawquf-alaih tidak boleh menguruskan mawquf melainkan
jika dilantik oleh Majlis.

32. Pembangunan semula mawquf.

33. Pelantikan orang atau ejen yang kompeten dan berkelayakan.

34. Majlis hendaklah memastikan orang atau ejen melaksanakan
kewajipan.

BAHAGIAN VIII

KESALAHAN-KESALAHAN DAN PENALTI

Seksyen

35. Menduduki secara haram tanah atau bangunan wakaf.

36. Menggunakan secara haram ruang udara.

37. Merosakkan tanaman.

38. Mengubah, memusnahkan, dsb. mawquf.

39. Tiada apa-apa jua boleh menyentuh kuasa Majlis untuk
membuat perintah.

40. Menghalang mawquf-alaih menikmati manfaat, faedah atau
keuntungan mawquf.

41. Memberikan maklumat palsu.

42. Ganti rugi hendaklah dibayar ke dalam Kumpulan Wang
Wakaf.

BAHAGIAN IX

PENGUATKUASAAN DAN PENYIASATAN

43. Pemberikuasaan pegawai penguat kuasa.

44. Kuasa untuk menyiasat.

45. Menghalang pegawai penguat kuasa.

46. Pendakwaan.

47. Kuasa Ketua Pendakwa Syarie tidak disentuh.

48. Perintah lain oleh Mahkamah.

49. Pemakaian Bab 6 Bahagian VII Enakmen Tatacara Jenayah
Syariah (Negeri Sembilan) 2003.

BAHAGIAN X

PERUNTUKAN AM

50. Perisytiharan.

51. Penentusahan surat cara oleh Mahkamah.

52. Kuasa untuk membuat peraturan-peraturan.

53. Pewakilan kuasa.

BAHAGIAN XI

PERUNTUKAN PERALIHAN

Seksyen

54. Pengesahan wakaf yang dibuat sebelum permulaan kuat
kuasa Enakmen ini.

55. Majlis hendaklah memohon kepada Mahkamah untuk
mendaftarkan mawquf jika waqif tidak dapat dikesan.

56. Perakuan Mawquf bagi wakaf yang dibuat sebelum permulaan
kuat kuasa Enakmen ini.

57. Peletakhakan mawquf berhubung wakaf yang dibuat sebelum
permulaan kuat kuasa Enakmen.

58. Pelantikan pemegang amanah selain Majlis terbatal.

59. Majlis hendaklah mendapatkan pendapat Jawatankuasa Fatwa
jika mawquf-alaih tidak dapat dikesan.

BAHAGIAN XII

PELBAGAI

60. Perbuatan yang dilakukan pada menjangkakan pembuatan
Enakmen ini.

JADUAL PERTAMA

JADUAL KEDUA



WAKAF (NEGERI SEMBILAN) 23

Suatu Enakmen bagi mengadakan peruntukan-peruntukan
berhubung dengan wakaf dan bagi perkara-perkara yang
berkaitan dengannya.

[ ]

DIKANUNKAN oleh Yang Maha Mulia dan Undang
Yang Empat serta Tengku Besar Tampin, dengan nasihat
dan persetujuan Dewan Negeri, seperti berikut:

BAHAGIAN I

PERMULAAN

1. (1) Enakmen ini bolehlah dinamakan Enakmen Wakaf
(Negeri Sembilan) 2005.

(2) Enakmen ini hendaklah mula berkuat kuasa pada
tarikh yang ditetapkan oleh Yang di-Pertuan Besar melalui
pemberitahuan dalam Warta.

2. (1) Dalam Enakmen ini, melainkan jika konteksnya
menghendaki makna yang lain—

“Baitulmal” ertinya kumpulan wang yang ditubuhkan
di bawah seksyen 81 Enakmen Pentadbiran Agama Islam
(Negeri Sembilan) 2003;

Tajuk ringkas
dan
permulaan
kuat kuasa.

Tafsiran.

En. No. 10/
2003.

NEGERI SEMBILAN

ENAKMEN No. 5 tahun 2005

SEBAGAI TANDA PERSETUJUAN DAN KEBENARAN

KAMI DAN UNDANG YANG EMPAT SERTA

TENGKU BESAR TAMPIN

(MOHOR KERAJAAN) TUANKU JA’AFAR IBNI
ALMARHUM TUANKU

ABDUL RAHMAN
Yang di-Pertuan Besar

Negeri Sembilan

24 Januari 2006

“harta” termasuklah—

(a) apa-apa harta alih atau harta tidak alih dan hak
dalam harta intelek;

(b) apa-apa manfaat, faedah atau keuntungan dalam
apa-apa harta alih atau harta tidak alih dan harta
intelek;

(c) apa-apa hak, kepentingan, hakmilik, tuntutan
dan hak dalam tindakan, sama ada pada masa
sekarang atau pada masa hadapan atau sama
ada terletak hak atau kontinjen atau selainnya;

(d) kepakaran; dan

(e) perkhidmatan,

yang mempunyai nilai menurut prinsip Syariah;

“Hukum Syarak” ertinya Hukum Syarak mengikut
Mazhab Shafie atau mengikut mana-mana satu Mazhab
Hanafi, Maliki, atau Hambali;

“istibdal” ertinya menggantikan suatu mawquf dengan
harta lain atau wang, atau berupa wang, yang sama dengan
atau lebih tinggi nilainya daripada mawquf itu, sama ada
melalui gantian, belian, jualan atau apa-apa cara lain
menurut prinsip Syariah;

“Jawatankuasa Fatwa” ertinya Jawatankuasa Fatwa yang
ditubuhkan di bawah seksyen 47 Enakmen Pentadbiran
Agama Islam (Negeri Sembilan) 2003;

“Ketua Pendakwa Syarie” ertinya pegawai yang dilantik
di bawah subseksyen 78(1) Enakmen Pentadbiran Agama
Islam (Negeri Sembilan) 2003;

“Kumpulan Wang Wakaf” ertinya kumpulan wang yang
ditubuhkan di bawah subseksyen 24(1);

“Mahkamah” ertinya Mahkamah Tinggi Syariah yang
ditubuhkan di bawah subseksyen 55(2) Enakmen
Pentadbiran Agama Islam (Negeri Sembilan) 2003;

“Majlis” ertinya Majlis Agama Islam Negeri Sembilan
yang ditubuhkan di bawah subseksyen 4(1) Enakmen
Pentadbiran Agama Islam (Negeri Sembilan) 2003;

“mawquf” ertinya harta yang diwakafkan, sama ada
sebagai wakaf am atau wakaf khas;

“mawquf-alaih” ertinya orang atau persatuan atau
institusi yang berhak menerima apa-apa manfaat, faedah
atau keuntungan daripada mawquf;

“orang” termasuklah kumpulan orang sama ada yang
diperbadankan atau tidak diperbadankan;

“Panel Penasihat” ertinya Panel Penasihat Pengurusan
Wakaf yang ditubuhkan di bawah subseksyen 21(1);

“pegawai penguat kuasa” ertinya pegawai yang diberi
kuasa di bawah seksyen 43;

“Pendaftar” ertinya Pendaftar Wakaf yang dilantik di
bawah seksyen 18;

“Perakuan Mawquf” ertinya Perakuan Mawquf yang
dikeluarkan di bawah subseksyen 8(1) dan seksyen 56;

“skim wakaf” ertinya suatu skim wakaf yang ditubuhkan
di bawah subseksyen 11(1);

“tanah” mempunyai pengertian yang sama sebagaimana
yang diberikan kepadanya di bawah Kanun Tanah Negara;

“wakaf” ertinya—

(a) menyerahkan hakmilik apa-apa harta yang
boleh dinikmati manfaat, faedah atau
keuntungannya;

(b) menyerahkan manfaat, faedah atau keuntungan
yang boleh dinikmati daripada apa-apa harta;
atau

56 tahun 1965.

(c) memberikan kepakaran dan perkhidmatan yang
boleh dinikmati manfaat, faedah atau
keuntungannya,

sama ada sebagai wakaf am atau wakaf khas, menurut
prinsip Syariah, tetapi tidak termasuk amanah yang
ditakrifkan di bawah Akta Pemegang Amanah 1949;

“wakaf am” ertinya apa-apa wakaf yang diwujudkan
bagi maksud kebajikan ummah;

“wakaf khas” ertinya apa-apa wakaf yang diwujudkan
bagi sesuatu maksud khusus sama ada yang ditentukan
oleh waqif atau oleh Majlis;

“waqif” ertinya orang yang mewujudkan wakaf.

(2) Sebutan tentang sumber pembiayaan lain hendaklah
termasuk sebutan tentang Baitulmal.

(3) Semua perkataan dan ungkapan yang digunakan
dalam Enakmen ini dan yang tidak ditakrifkan dalam
Enakmen ini tetapi ditakrifkan dalam Bahagian I Akta
Tafsiran 1948 dan 1967 hendaklah masing-masing
mempunyai pengertian yang diberikan kepadanya dalam
Bahagian itu setakat yang pengertian itu tidak bercanggah
dengan Hukum Syarak.

(4) Bagi mengelakkan keraguan tentang identiti atau
pentafsiran perkataan-perkataan dan ungkapan-ungkapan
yang digunakan dalam Enakmen ini yang disenaraikan
dalam Jadual Pertama, rujukan bolehlah dibuat kepada
tulisan Arab bagi perkataan-perkataan dan ungkapan-
ungkapan itu yang ditunjukkan bersetentangan dengannya
dalam Jadual itu.

3. (1) Apa-apa perkara yang berhubungan dengan wakaf
yang tidak diperuntukkan dalam Enakmen ini, termasuk
tetapi tidak terhad kepada pewujudan wakaf, wakaf tidak
sah, wakaf kepada waris yang tidak sah, hak waqif untuk
meletakkan syarat wakaf dan hak waqif yang lain, wakaf
oleh seorang yang dalam keadaan marad al-maut, wakaf
taklik, wakaf irsod, wakaf muabbad, wakaf musyak, wakaf
musytarak, dan syarat sah mawquf, hendaklah menurut
Hukum Syarak.

Akta 208.

Akta 388.

Hukum
Syarak.

(2) Majlis hendaklah mendapatkan pendapat
Jawatankuasa Fatwa dalam hal persoalan wakaf yang
belum muktamad atau yang menimbulkan kontroversi
yang berhubungan dengan Hukum Syarak.

(3) Mana-mana peruntukan dalam Enakmen ini yang
bercanggah dengan Hukum Syarak hendaklah terbatal
setakat yang bercanggah itu.

4. Kecuali sebagaimana yang diperuntukkan dengan nyata
dalam Enakmen ini, tiada apa-apa jua yang terkandung
dalam Enakmen ini boleh mengurangkan atau menyentuh
hak-hak dan kuasa-kuasa Yang di-Pertuan Besar sebagai
Ketua Agama Islam di Negeri Sembilan sebagaimana
yang ditetapkan dan dinyatakan dalam Undang-Undang
Tubuh Kerajaan Negeri Sembilan 1959.

BAHAGIAN II

MAJLIS SEBAGAI PEMEGANG AMANAH TUNGGAL

5. (1) Walau apa pun apa-apa jua peruntukan yang
berlawanan yang terkandung dalam mana-mana surat cara
atau perisytiharan yang mewujudkan, mentadbir atau
menyentuh sesuatu wakaf—

(a) Majlis hendaklah menjadi pemegang amanah
tunggal bagi mana-mana mawquf yang terletak
di dalam Negeri Sembilan;

(b) Majlis, sebagai pemegang amanah tunggal bagi
mana-mana mawquf yang terletak di dalam Negeri
Sembilan, boleh dijadikan mawquf-alaih bagi
mana-mana mawquf sedemikian; dan

(c) Majlis boleh dijadikan mawquf-alaih bagi mana-
mana mawquf yang terletak di tempat selain di
dalam Negeri Sembilan.

(2) Dalam hal mawquf yang terletak di tempat selain
di dalam Negeri Sembilan yang baginya Majlis adalah
mawquf-alaih, Majlis bolehlah membuat apa-apa perkiraan
dengan pemegang amanah mawquf itu bagi maksud
Enakmen ini.

Kecualian
prerogatif.

GN. 214/
1959.

Majlis
sebagai
pemegang
amanah
tunggal.

6. Mana-mana orang yang hendak mewakafkan hartanya
hendaklah mendaftarkan harta itu dengan Majlis mengikut
apa-apa cara yang ditetapkan oleh Majlis.

7. Tertakluk kepada seksyen 50, jika Majlis mempunyai
apa-apa alasan yang munasabah untuk mempercayai bahawa
sesuatu harta telah diwakafkan tetapi mawquf itu tidak
didaftarkan di bawah Enakmen ini, Majlis hendaklah
memohon kepada Mahkamah untuk mendapatkan perintah
bagi mendaftarkan mawquf itu.

8. (1) Majlis hendaklah mengeluarkan suatu Perakuan
Mawquf bagi apa-apa mawquf yang didaftarkan di bawah
seksyen 6 dan 7.

(2) Perakuan Mawquf hendaklah menjadi keterangan
prima facie di dalam mana-mana Mahkamah Syariah atau
Mahkamah Sivil tentang kesahan wakaf tanpa bukti
selanjutnya.

(3) Tiada apa-apa jua dalam seksyen ini yang boleh
menjadikan tidak sah apa-apa wakaf, sama ada didaftarkan
atau tidak, yang berkenaan dengannya Perakuan Mawquf
telah tidak dikeluarkan.

9. (1) Majlis hendaklah mengambil segala langkah yang
perlu dengan seberapa segera yang boleh dilaksanakan
untuk meletakhakkan kepada Majlis apa-apa mawquf yang
didaftarkan di bawah seksyen 6 dan 7.

(2) Apa-apa mawquf yang diletakhakkan kepada Majlis
hendaklah terletakhak kepada Majlis tanpa apa-apa jua
pemindahhakan, penyerahan, penyerahhakan, atau
pemindahmilikan dan hendaklah terletakhak sedemikian
dengan hakmilik, estet atau kepentingan dan pegangan
yang serupa sebagaimana harta itu terletakhak sebelum
pendaftaran wakaf itu di bawah seksyen 6 dan 7.

Pendaftaran
mawquf.

Mahkamah
boleh
memerintahkan
mawquf
didaftarkan.

Perakuan
Mawquf.

Peletakhakan
kepada
Majlis.

(3) Apa-apa mawquf yang telah diletakhakkan kepada
Majlis tidak boleh dipindahhakkan, diserahkan,
diserahhakkan, digadaikan, dicagarkan, dipinjamkan atau
dipindahmilikkan kecuali bagi maksud subseksyen 12(1)
atau menurut fatwa yang dibuat oleh Jawatankuasa Fatwa.

(4) Peletakhakan apa-apa harta tidak alih hendaklah
menurut Kanun Tanah Negara.

BAHAGIAN III

TANGGUNGJAWAB MAJLIS

10. (1) Apa-apa harta yang diwakafkan bagi maksud
masjid, surau, tanah perkuburan Islam, institusi pendidikan,
rumah kebajikan dan tempat perlindungan hendaklah
didaftarkan oleh Majlis sebagai wakaf khas.

(2) Walau apa pun subseksyen (1)—

(a) Majlis boleh mendaftarkan apa-apa mawquf,
selain masjid, surau, tanah perkuburan Islam,
institusi pendidikan, rumah kebajikan dan tempat
perlindungan sebagai wakaf khas; dan

(b) seorang waqif boleh mendaftarkan apa-apa
mawquf sebagai wakaf khas.

11. (1) Majlis boleh menubuhkan apa-apa skim wakaf—

(a) melalui sumbangan wang tunai atau apa-apa
sumbangan kewangan yang lain daripada mana-
mana orang, persatuan atau institusi yang
diwakafkan kepada Majlis;

(b) dengan menawarkan saham wakaf untuk dijual,
atau mengeluarkan bon wakaf atau surat cara
lain bagi jaminan berharga sebagai wakaf, kepada
mana-mana orang, persatuan atau institusi; atau

(c) bagi maksud pelaburan,

Wakaf khas.

Skim wakaf.

bagi atau dalam mana-mana harta yang diperolehnya atau
yang akan diperolehnya, atau bagi pembangunan mana-
mana mawquf.

(2) Dalam subseksyen (1), “saham wakaf”, “bon wakaf”
dan “surat cara lain bagi jaminan berharga” ertinya
mewujudkan suatu wakaf melalui penawaran saham, atau
pengeluaran bon atau surat cara lain bagi jaminan berharga
yang kemudiannya diserahkan sebagai wakaf oleh pembeli
saham, bon atau surat cara lain bagi jaminan berharga itu
kepada Majlis.

(3) Mana-mana harta yang diperoleh atau yang akan
diperoleh atau yang dibangunkan daripada sumbangan,
hasil atau pelaburan di bawah subseksyen (1) boleh menjadi
suatu wakaf am atau wakaf khas.

12. (1) Tertakluk kepada subseksyen (2), Majlis boleh
istibdal apa-apa mawquf dalam keadaan yang berikut:

(a) jika mana-mana syarat wakaf tidak selaras dengan
mana-mana undang-undang bertulis;

(b) jika mawquf diambil oleh mana-mana pihak
berkuasa mengikut mana-mana undang-undang
bertulis;

(c) jika kegunaan mawquf tidak mendatangkan
manfaat, faedah atau keuntungan sebagaimana
yang dikehendaki oleh waqif;

(d) jika kegunaan mawquf tidak dapat menepati tujuan
wakaf; atau

(e) jika disebabkan berlalu masa atau berlaku
perubahan keadaan, mana-mana syarat yang
ditetapkan oleh waqif tidak dapat dilaksanakan.

(2) Majlis hendaklah mendapatkan pendapat
Jawatankuasa Fatwa jika Majlis hendak istibdal—

(a) masjid atau tapak masjid yang diwakafkan; atau

(b) dalam hal keadaan selain hal keadaan yang
dinyatakan dalam subseksyen (1).

(3) Walau apa pun syarat yang ditetapkan oleh waqif—

(a) pelaksanaan syarat itu adalah tertakluk kepada
mana-mana undang-undang bertulis; dan

Kuasa Majlis
untuk
istibdal.

(b) jika Majlis tidak boleh melaksanakan mana-mana
syarat yang ditetapkan oleh waqif, Majlis
hendaklah menentukan apa-apa cara lain untuk
melaksanakan wakaf itu supaya mawquf itu
digunakan dengan cara yang sehampir mungkin
sama dengan syarat yang ditetapkan oleh
waqifnya.

(4) Nilai mawquf yang diperoleh melalui istibdal
hendaklah tidak kurang daripada nilai semasa mawquf
asal.

13. (1) Majlis adalah bertanggungjawab untuk memastikan
mawquf-alaih menikmati manfaat, faedah atau keuntungan
daripada mawquf yang mawquf-alaih itu berhak ke atasnya.

(2) Jika mawquf-alaih tidak lagi wujud bagi apa-apa
mawquf, Majlis hendaklah menguruskan mawquf itu
sebagaimana syarat yang ditetapkan oleh waqif.

14. (1) Majlis adalah berhak ke atas apa-apa manfaat,
faedah atau keuntungan daripada mana-mana mawquf,
yang baginya Majlis ialah mawquf-alaih.

(2) Majlis hendaklah mengambil segala langkah yang
perlu dengan seberapa segera yang boleh dilaksanakan
untuk mendapatkan hak ke atas manfaat, faedah atau
keuntungan mawquf di bawah subseksyen (1), termasuklah
mawquf yang terletak di tempat selain di dalam Negeri
Sembilan.

15. (1) Majlis boleh mengenakan dan menuntut daripada
mana-mana orang sewa atau nilai, termasuk hasil, atas
apa-apa manfaat, faedah atau keuntungan yang diperoleh
oleh orang itu daripada sesuatu mawquf yang orang itu
tidak berhak ke atasnya.

(2) Bagi maksud subseksyen (1), Majlis boleh
menentukan amaun sewa atau nilai yang boleh dikenakan
berkenaan dengan mawquf itu.

(3) Jika sewa atau nilai, termasuk hasil, yang disebut
dalam subseksyen (1) tidak dijelaskan, sewa atau nilai,

termasuk hasil itu, boleh didapatkan melalui tindakan
sivil sebagai suatu hutang yang kena dibayar kepada Majlis.

16. Majlis berhak menggunakan apa-apa amaun sewa
atau nilai, termasuk hasil, yang diperoleh daripada apa-
apa mawquf untuk membayar apa-apa kos yang perlu
atau bersampingan dengannya bagi pentadbiran mawquf
itu tertakluk kepada syarat yang ditetapkan oleh waqif
melainkan jika syarat itu bercanggah dengan Hukum
Syarak.

17. Jika mana-mana wakaf tidak sah, Majlis hendaklah—

(a) mengembalikan harta itu kepada tuan punyanya;
atau

(b) dalam hal tuan punya yang tidak dapat dikesan,
menyerahkan harta itu kepada Baitulmal.

BAHAGIAN IV

PENDAFTAR WAKAF

18. Majlis hendaklah melantik seorang Pendaftar Wakaf,
Timbalan Pendaftar Wakaf dan apa-apa bilangan pegawai
dan pekhidmat lain yang perlu bagi maksud melaksanakan
peruntukan-peruntukan Enakmen ini.

19. Pendaftar adalah bertanggungjawab untuk—

(a) menyimpan dan menyenggara atau menyebabkan
supaya dismpan atau disenggara suatu daftar
bagi apa-apa mawquf dalam bentuk atau cara
yang ditentukan oleh Majlis;

(b) menguruskan atau menyebabkan supaya
diuruskan peletakhakan mawquf kepada Majlis;

(c) menyimpan dan memegang atau menyebabkan
supaya disimpan atau dipegang apa-apa surat
cara, dokumen hakmilik atau apa-apa dokumen
lain yang berkaitan dengan apa-apa mawquf yang
terletak hak kepada Majlis; dan

(d) menjalankan apa-apa tugas yang diarahkan oleh
Majlis atau Panel Penasihat dari semasa ke
semasa.

20. Dengan seberapa segera yang boleh dilaksanakan
selepas 31 Disember pada tiap-tiap tahun Pendaftar
hendaklah menyiarkan dalam Warta suatu senarai
tentang—

(a) semua mawquf yang diletakhakkan kepada Majlis
dan mawquf-alaih baginya, setakat 31 Disember
tahun sebelumnya; dan

(b) semua mawquf yang terletak di tempat selain
di dalam Negeri Sembilan yang Majlis ialah
mawquf-alaihnya, setakat 31 Disember tahun
sebelumnya.

BAHAGIAN V

PANEL PENASIHAT PENGURUSAN WAKAF

21. (1) Majlis hendaklah menubuhkan suatu Panel
Penasihat Pengurusan Wakaf.

(2) Jadual Kedua hendaklah terpakai bagi Panel
Penasihat.

(3) Majlis boleh, melalui perintah yang disiarkan dalam
Warta, meminda Jadual Kedua.

(4) Pendaftar hendaklah menjadi Setiausaha Panel
Penasihat.

22. (1) Panel Penasihat hendaklah mempunyai fungsi-
fungsi yang berikut:

(a) menggubal dasar wakaf untuk kelulusan
Majlis;

(b) memantau pembangunan hal-ehwal wakaf;

(c) menasihati dan membuat syor kepada Majlis
dalam hal ehwal wakaf;

Penyiaran
senarai
mawquf.

Penubuhan
Panel
Penasihat
Pengurusan
Wakaf.

Fungsi Panel
Penasihat.



NEGERI SEMBILAN NO. 5 TAHUN 200534

(d) mengawal pengurusan dan pembangunan apa-
apa mawquf;

(e) menasihati Majlis tentang pelaburan mawquf;

(f) memantau pengurusan dan pembangunan apa-
apa mawquf di tempat selain di dalam Negeri
Sembilan yang Majlis ialah mawquf-alaihnya;
dan

(g) menjalankan apa-apa fungsi yang diperuntukkan
di bawah Enakmen ini atau sebagaimana yang
diarahkan oleh Majlis dari semasa ke semasa.

(2) Panel Penasihat boleh menubuhkan apa-apa
jawatankuasa, dengan kelulusan Majlis, bagi membantunya
menjalankan apa-apa fungsinya dan membuat pembayaran
bagi maksud jawatankuasa itu.

23. Majlis boleh dari semasa ke semasa memberikan
apa-apa arahan am kepada Panel Penasihat.

BAHAGIAN VI

KUMPULAN WANG WAKAF

24. (1) Maka dengan ini tertubuhlah suatu kumpulan wang
bagi maksud Enakmen ini yang hendaklah dikenali sebagai
Kumpulan Wang Wakaf.

(2) Kumpulan Wang Wakaf hendaklah ditadbir oleh
Panel Penasihat.

25. Hendaklah menjadi kewajipan Panel Penasihat untuk
memelihara Kumpulan Wang Wakaf dengan sedemikian
cara supaya dapat dipastikan bahawa pentadbiran dan
pengurusan Kumpulan Wang Wakaf menepati Hukum
Syarak.

26. Kumpulan Wang Wakaf hendaklah terdiri
daripada—

(a) semua mawquf;

(b) manfaat, faedah atau keuntungan yang diperoleh
daripada mana-mana mawquf yang Majlis ialah
mawquf-alaihnya;

(c) wang atau nilai yang diperoleh melalui
istibdal;

(d) sumbangan, dan hasil saham wakaf, bon wakaf
dan surat cara jaminan berharga yang lain, dan
keuntungan daripada pelaburan, di bawah skim
wakaf;

(e) mawquf yang diperoleh dari Baitulmal;

(f) semua ganti rugi yang didapati di bawah Enakmen
ini; dan

(g) peruntukan atau sumbangan yang diterima
daripada mana-mana pihak bagi maksud-maksud
wakaf.

27. (1) Kumpulan Wang Wakaf boleh dibelanjakan bagi
maksud-maksud yang berikut:

(a) melaksanakan tujuan harta itu diwakafkan;

(b) membayar semua kos pentadbiran mawquf
tertakluk kepada seksyen 16;

(c) membiayai kos penyenggaraan dan pembangunan
mawquf;

(d) membayar fi perkhidmatan perundingan;

(e) membuat pembayaran bagi penyelidikan dan
pembangunan;

(f) membuat pelaburan di bawah skim wakaf; dan

(g) melaksanakan peruntukan Enakmen ini.

(2) Majlis boleh membeli apa-apa harta untuk
diwakafkan dengan menggunakan wang daripada
Kumpulan Wang Wakaf atau Baitulmal.

28. Apa-apa perbelanjaan yang dilakukan oleh Panel
Penasihat pada menjalankan fungsinya di bawah Enakmen
ini dan pembayaran elaun anggota Panel Penasihat
hendaklah dipertanggungkan ke atas Kumpulan Wang
Wakaf atau sumber pembiayaan lain.

29. (1) Panel Penasihat hendaklah—

(a) menyimpan akaun yang sepatutnya dan rekod
lain berkenaan dengan pentadbiran Kumpulan
Wang Wakaf;

(b) menyebabkan disediakan suatu penyata akaun
Kumpulan Wang Wakaf bagi setiap tahun
kewangan;

(c) menyebabkan penyata akaun Kumpulan Wang
Wakaf diaudit di akhir setiap tahun kewangan
oleh juruaudit yang dilantik oleh Majlis; dan

(d) sebaik sahaja diterima penyata akaun Kumpulan
Wang Wakaf yang telah diaudit di bawah
perenggan (c), mengemukakan penyata akaun
itu kepada Majlis untuk kelulusan Majlis.

(2) Majlis boleh mengarahkan Panel Penasihat supaya
mengemukakan laporan aktiviti Panel Penasihat dan
laporan kewangan Kumpulan Wang Wakaf dari semasa
ke semasa.

(3) Tahun kewangan bagi Kumpulan Wang Wakaf
hendaklah berakhir pada 31 Disember setiap tahun.

30. Akta Badan Berkanun (Akaun dan Laporan Tahunan)
1980 tidak terpakai bagi Majlis dan Panel Penasihat
berhubung dengan Kumpulan Wang Wakaf.

BAHAGIAN VII

PENGURUSAN WAKAF

31. (1) Mawquf-alaih tidak boleh menguruskan apa-apa
mawquf melainkan jika mawquf-alaih itu dilantik oleh
Majlis di bawah perenggan 33 (1)(b) dan tertakluk kepada
apa-apa syarat yang ditetapkan oleh Majlis.

(2) Subseksyen (1) tidak terpakai bagi mawquf yang
Majlis ialah mawquf-alaihnya.

32. (1) Apa-apa mawquf yang telah musnah sama
ada keseluruhannya atau sebahagiannya boleh
dibangunkan semula oleh Majlis dengan menggunakan
Kumpulan Wang Wakaf atau sumber pembiayaan
lain.

(2) Apa-apa mawquf yang telah dibangunkan semula
hendaklah kekal sebagai mawquf.

(3) Walau apa pun subseksyen (1), tidaklah menjadi
kewajipan Majlis untuk membangunkan semula mawquf
yang musnah akibat force majeure.

33. (1) Majlis, atas nasihat Panel Penasihat, boleh—

(a) melantik mana-mana orang yang dianggap dengan
munasabah oleh Majlis sebagai kompeten dan
berkelayakan untuk menguruskan dan
membangunkan mana-mana mawquf, termasuk
menguruskan pelaburan mana-mana mawquf;

(b) melantik mana-mana orang yang dianggap dengan
munasabah oleh Majlis sebagai kompeten dan
berkelayakan untuk menguruskan manfaat, faedah
atau keuntungan mana-mana mawquf demi
kepentingan mawquf-alaihnya; dan

(c) melantik mana-mana ejen yang dianggap dengan
munasabah oleh Majlis sebagai kompeten dan
berkelayakan, sama ada peguam cara, jurubank,
penasihat kewangan berlesen atau mana-mana
orang lain, untuk membuat apa-apa transaksi
yang perlu bagi menguruskan hal ehwal wakaf.

(2) Apa-apa pembayaran atau komisen atau bayaran
lain yang biasanya boleh dibayar bagi perkhidmatan yang
diberikan oleh orang atau ejen yang dilantik di bawah
subseksyen (1) adalah tertakluk kepada seksyen 16.

(3) Jika mawquf yang diuruskan atau dibangunkan oleh
orang atau ejen yang dilantik di bawah subseksyen (1)
mengalami kerugian, Majlis hendaklah membelanjakan
wang daripada Kumpulan Wang Wakaf atau menggunakan
sumber pembiayaan lain bagi menampung kerugian ke
atas mawquf itu.

(4) Apa-apa perbelanjaan yang dilakukan oleh Majlis
bagi menampung kerugian ke atas mawquf di bawah
subseksyen (3) boleh dituntut oleh Majlis daripada orang
atau ejen itu jika kerugian itu disebabkan oleh apa-apa
perbuatan atau peninggalan yang dilakukan oleh orang
atau ejen itu dengan sengaja atau cuai.

(5) Majlis hendaklah dengan suci hati dan tidak cuai
dan bertindak dengan kemahiran dan cermat yang
sewajarnya dalam membuat pemilihan orang atau ejen
yang dilantik di bawah subseksyen (1).

34. Majlis hendaklah memastikan orang atau ejen yang
dilantik di bawah subseksyen 33(1)—

(a) melaksanakan kewajipannya dengan usaha wajar
sebagaimana seorang yang berhemat akan
bertindak dengan sedaya upaya dan dengan
kemahiran terbaik dan dengan setulus-tulusnya;

(b) menguruskan dan membangunkan mana-mana
mawquf demi kepentingan mawquf-alaih yang
berkenaan; dan

(c) setakat yang munasabah, menguruskan dan
membangunkan mana-mana mawquf bagi
memelihara dan menambah nilai mawquf itu.

BAHAGIAN VIII

KESALAHAN-KESALAHAN DAN PENALTI

35. (1) Mana-mana orang yang tanpa kebenaran Majlis
atau mana-mana orang yang diberi kuasa oleh Majlis—

(a) menduduki mana-mana tanah wakaf atau
menghuni bangunan wakaf;

(b) mendirikan apa-apa binaan atau struktur di atas
mana-mana tanah wakaf atau bangunan wakaf;

(c) membersihkan, membajak, menggali, mengepung
atau bercucuk tanam di atas mana-mana tanah
wakaf atau selainnya mengusahakan mana-mana
tanah wakaf; atau

(d) memotong, mengambil, memindahkan atau
mengeluarkan apa-apa hasil daripada mana-mana
tanah wakaf,

adalah melakukan suatu kesalahan dan, apabila disabitkan,
boleh dikenakan denda yang tidak melebihi lima ribu
ringgit, atau dihukum dengan pemenjaraan selama tempoh
yang tidak melebihi tiga tahun, atau kedua-duanya, dan
dalam hal kesalahan berterusan, dikenakan denda
selanjutnya yang tidak melebihi lima ratus ringgit bagi
setiap hari atau sebahagian daripada sehari kesalahan itu
berterusan selepas pensabitan itu.

(2) Mahkamah boleh, atas permohonan pegawai
pendakwa, memerintahkan seseorang yang melakukan
kesalahan di bawah subseksyen (1) supaya merobohkan,
memusnahkan dan membersihkan segala binaan, struktur,
halangan atau tanaman di atas tanah wakaf atau bangunan
wakaf itu, mengikut mana-mana yang berkenaan, atas
perbelanjaan orang yang melakukan kesalahan itu.

(3) Jika orang yang disebut di bawah subseksyen (2)
gagal mematuhi perintah Mahkamah, Majlis boleh
menyebabkan supaya dilaksanakan perintah itu dengan
membelanjakan wang daripada Kumpulan Wang Wakaf
atau sumber pembiayaan lain, dan Majlis boleh menuntut
apa-apa perbelanjaan yang dilakukan daripada orang itu.

(4) Jika tuntutan yang disebut dalam subseksyen (3)
tidak dibayar, tuntutan itu boleh didapatkan melalui
tindakan sivil sebagai suatu hutang yang kena dibayar
kepada Majlis.

(5) Jika tiada perintah Mahkamah dibuat di bawah
subseksyen (2), apa-apa binaan, struktur, halangan atau
tanaman yang terdapat di atas tanah wakaf atau bangunan
wakaf itu, mengikut mana-mana yang berkenaan, hendaklah
terletak hak kepada Majlis dan mana-mana orang tidak
boleh membuat apa-apa tuntutan terhadap Majlis
berhubungan dengan binaan, struktur, halangan atau
tanaman itu.

36. (1) Tertakluk kepada Kanun Tanah Negara, mana-
mana orang yang tanpa kebenaran Majlis atau mana-
mana orang yang diberi kuasa oleh Majlis, menggunakan
atau menduduki ruang udara di atas tanah wakaf dengan
mendirikan bumbung, langit-langit, sengkuap, jambatan
atau apa-apa binaan atau struktur lain adalah melakukan
suatu kesalahan dan, apabila disabitkan, boleh dikenakan
denda yang tidak melebihi lima ribu ringgit, atau dihukum
dengan pemenjaraan selama tempoh yang tidak melebihi
tiga tahun, atau kedua-duanya, dan dalam hal kesalahan
berterusan, dikenakan denda selanjutnya yang tidak
melebihi lima ratus ringgit bagi setiap hari atau sebahagian
daripada sehari kesalahan itu berterusan selepas pensabitan
itu.

(2) Mahkamah boleh, atas permohonan pegawai
pendakwa, memerintahkan seseorang yang melakukan
kesalahan di bawah subseksyen (1) supaya merobohkan,
memusnahkan dan membersihkan apa-apa bumbung, langit-
langit, sengkuap, jambatan atau apa-apa binaan atau struktur
lain di atas tanah wakaf itu atas perbelanjaan orang yang
melakukan kesalahan itu.

(3) Jika orang yang disebut di bawah subseksyen (2)
gagal mematuhi perintah Mahkamah, Majlis boleh
menyebabkan supaya dilaksanakan perintah itu dengan
membelanjakan wang daripada Kumpulan Wang Wakaf
atau sumber pembiayaan lain, dan Majlis boleh
menuntut apa-apa perbelanjaan yang dilakukan daripada
orang itu.

(4) Jika tiada perintah Mahkamah dibuat di bawah
subseksyen (2), apa-apa bumbung, langit-langit, sengkuap,
jambatan atau apa-apa binaan atau struktur lain yang
terdapat di atas tanah wakaf itu hendaklah terletak hak
kepada Majlis dan mana-mana orang tidak boleh membuat
apa-apa tuntutan terhadap Majlis berhubungan dengan
bumbung, langit-langit, sengkuap, jambatan atau apa-apa
binaan atau struktur lain itu.

Menggunakan
secara haram
ruang udara.



NEGERI SEMBILAN NO. 5 TAHUN 200542

37. (1) Mana-mana orang—

(a) yang binatang ternakannya merayau-rayau di
atas tanah wakaf dan merosakkan apa-apa
tumbuhan atau tanaman yang diusahakan di atas
tanah wakaf itu; atau

(b) yang menyebabkan kerosakan kepada apa-apa
tumbuhan atau tanaman yang diusahakan di atas
mana-mana tanah wakaf, dengan apa-apa cara,

adalah melakukan suatu kesalahan dan, apabila disabitkan,
boleh dikenakan denda yang tidak melebihi lima ribu
ringgit, atau dihukum dengan pemenjaraan selama tempoh
yang tidak melebihi tiga tahun, atau kedua-duanya.

(2) Mahkamah boleh memerintahkan mana-mana orang
yang melakukan kesalahan di bawah subseksyen (1) supaya
membayar kepada Majlis ganti rugi bagi kerosakan yang
dilakukan atau disebabkan oleh orang itu atau binatang
ternakannya.

(3) Apa-apa ganti rugi yang diperintahkan oleh
Mahkamah boleh didapatkan mengikut apa-apa cara yang
diperuntukkan oleh undang-undang bagi mendapatkan
denda yang dikenakan oleh Mahkamah atas sabitan.

(4) Walau apa pun subseksyen (2) dan (3), Majlis boleh
menuntut ganti rugi daripada orang yang melakukan
kesalahan di bawah subseksyen (1) dan jika ganti rugi itu
tidak dibayar, ganti rugi itu boleh didapatkan melalui
tindakan sivil sebagai suatu hutang yang kena dibayar
kepada Majlis.

38. (1) Mana-mana orang yang menggunakan apa-apa
mawquf tanpa kebenaran Majlis atau mana-mana orang
yang diberi kuasa oleh Majlis atau menyebabkan apa-apa
perubahan, pengubahan, kemusnahan, kerosakan atau
kecacatan pada apa-apa mawquf adalah melakukan suatu
kesalahan dan, apabila disabitkan, boleh dikenakan denda
yang tidak melebihi lima ribu ringgit, atau dihukum dengan
pemenjaraan selama tempoh yang tidak melebihi tiga
tahun, atau kedua-duanya.

(2) Mahkamah boleh memerintahkan mana-mana orang
yang melakukan kesalahan di bawah subseksyen (1)
menggantikan mawquf yang diubah atau yang musnah itu
atau memulihkan mawquf yang diubah, rosak atau cacat
itu, atas perbelanjaan orang yang melakukan kesalahan
itu, sehingga Majlis berpuas hati.

(3) Jika orang yang disebut di bawah subseksyen (2)
gagal mematuhi perintah Mahkamah, Majlis boleh
menyebabkan supaya dilaksanakan perintah itu dengan
membelanjakan wang daripada Kumpulan Wang Wakaf
atau sumber pembiayaan lain, dan Majlis boleh menuntut
apa-apa perbelanjaan yang dilakukan daripada orang itu.

(4) Jika tuntutan yang disebut dalam subseksyen (3)
tidak dibayar, tuntutan itu boleh didapatkan melalui
tindakan sivil sebagai suatu hutang yang kena dibayar
kepada Majlis.

39. (1) Tiada apa-apa jua dalam seksyen 35, 36, 37 dan
38 boleh menyentuh kuasa Majlis untuk memerintahkan
mana-mana orang yang melanggar seksyen tersebut—

(a) untuk membayar ganti rugi kerana telah, tanpa
kebenaran menduduki mana-mana tanah wakaf
atau menghuni mana-mana bangunan wakaf,
membersihkan, membajak, menggali, mengepung
atau bercucuk tanam di atas atau selainnya
mengusahakan mana-mana tanah wakaf atau
memotong, mengambil, memindahkan atau
mengeluarkan apa-apa hasil di atas atau daripada
mana-mana tanah wakaf; dan

(b) atas perbelanjaan orang itu, untuk merobohkan,
memusnahkan dan membersihkan segala binaan,
struktur, halangan atau tanaman, bumbung, langit-
langit, sengkuap, jambatan atau apa-apa binaan
atau struktur lain di atas tanah wakaf atau
bangunan wakaf itu, dan tertakluk kepada Kanun
Tanah Negara, ruang udara di atas tanah wakaf
itu.

Tiada apa-
apa jua boleh
menyentuh
kuasa Majlis
untuk

(2) Jika orang yang disebut dalam subseksyen (1) gagal
mematuhi perintah Majlis, Majlis boleh membuat aduan
bertulis kepada Mahkamah dan Mahkamah hendaklah
mengeluarkan suatu saman yang menghendaki orang itu
hadir di hadapan Mahkamah dan apabila orang itu atau
ingkar hadir, dan penyampaian saman sewajarnya telah
dibuktikan, Mahkamah hendaklah terus mendengar aduan
itu dan boleh—

(a) menolak aduan itu; atau

(b) membuat suatu perintah supaya dirobohkan
bangunan atau binaan, struktur, halangan atau
tanaman, bumbung, langit-langit, sengkuap,
jambatan atau apa-apa binaan atau struktur lain
itu dalam tempoh yang dinyatakan dalam perintah
itu.

(3) Mahkamah boleh membuat suatu perintah di bawah
perenggan (2)(b) sama ada atau tidak apa-apa pendakwaan
telah dimulakan terhadap orang bagi atau yang
berhubungan dengan suatu kesalahan di bawah
subseksyen (1).

(4) Jika mana-mana orang gagal mematuhi perintah
yang dibuat di bawah perenggan (2)(b), Majlis boleh
melaksanakan perintah itu termasuk mendapatkan
apa-apa kos yang dilakukan melalui tindakan sivil sebagai
suatu hutang yang kena dibayar kepada Majlis.

40. Mana-mana orang—

(a) yang menghalang mana-mana mawquf-alaih
daripada menikmati manfaat, faedah atau
keuntungan daripada mawquf yang mawquf-alaih
itu berhak ke atasnya; atau

(b) menyebabkan mana-mana mawquf-alaih tidak
dapat menikmati manfaat, faedah atau keuntungan
daripada mawquf yang mawquf-alaih itu berhak
ke atasnya,

Menghalang
mawquf-alaih
menikmati
manfaat,
faedah atau
keuntungan
mawquf.

adalah melakukan suatu kesalahan dan, apabila disabitkan,
boleh dikenakan denda yang tidak melebihi lima ribu
ringgit, atau dihukum dengan pemenjaraan selama tempoh
yang tidak melebihi tiga tahun, atau kedua-duanya.

41. Mana-mana orang yang memberikan apa-apa
penyataan yang diketahuinya atau yang dia mempunyai
sebab untuk mempercayai adalah tidak benar, tidak tepat,
atau palsu, atau menyembunyikan fakta yang material
atau mengemukakan maklumat yang mengelirukan, atau
memalsukan apa-apa dokumen bagi maksud Enakmen
ini, adalah melakukan suatu kesalahan dan, apabila
disabitkan, boleh dikenakan denda yang tidak melebihi
satu ribu ringgit atau dihukum dengan pemenjaraan selama
tempoh yang tidak melebihi enam bulan, atau kedua-
duanya.

42. Semua ganti rugi yang diperintahkan oleh Mahkamah
supaya dibayar oleh mana-mana orang yang disabitkan
atas apa-apa kesalahan di bawah Enakmen ini dan semua
ganti rugi lain yang dibayar di bawah Enakmen ini
hendaklah dibayar ke dalam Kumpulan Wang Wakaf.

BAHAGIAN IX

PENGUATKUASAAN DAN PENYIASATAN

43. Majlis boleh memberi kuasa secara bertulis kepada
Pendaftar, Timbalan Pendaftar, pegawai Majlis, Pegawai
Penguat Kuasa Agama yang dilantik di bawah seksyen
79 Enakmen Pentadbiran Agama Islam (Negeri Sembilan)
2003 atau mana-mana pegawai awam lain untuk
menjalankan apa-apa penguatkuasaan, penyiasatan dan
pemeriksaan bagi maksud Enakmen ini sebagaimana yang
dinyatakan dalam pemberikuasaan itu.

Memberikan
maklumat
palsu.

44. Seseorang pegawai penguat kuasa hendaklah
mempunyai segala kuasa yang penuh dan perlu sebagaimana
yang diperuntukkan dalam Enakmen Tatacara Jenayah
Syariah (Negeri Sembilan) 2003 untuk menjalankan
penyiasatan dan pemeriksaan tentang apa-apa kesalahan
di bawah Enakmen ini.

45. Mana-mana orang yang—

(a) menghalang mana-mana pegawai penguat kuasa
yang dengan sah menjalankan apa-apa kuasa
penyiasatan dan pemeriksaan bagi maksud
Enakmen ini;

(b) apabila dikehendaki oleh pegawai penguat kuasa
supaya mengemukakan apa-apa keterangan
atau benda yang semunasabahnya dipercayai
oleh pegawai penguat kuasa itu sebagai
mempunyai kaitan dengan atau dapat
memberikan maklumat tentang pelakuan sesuatu
kesalahan di bawah Enakmen ini, berlengah-
lengah atau enggan mengemukakannya;

(c) apabila dikehendaki oleh pegawai penguat kuasa
supaya memberi apa-apa maklumat, enggan atau
mengabaikan daripada memberi maklumat itu;
atau

(d) menghalang apa-apa penyitaan Enakmen ini,

adalah melakukan suatu kesalahan dan, apabila disabitkan,
boleh dikenakan denda yang tidak melebihi satu ribu
ringgit, atau dihukum dengan pemenjaraan selama tempoh
yang tidak melebihi enam bulan, atau kedua-duanya.

46. Ketua Pendakwa Syarie boleh mengarahkan apa-apa
pendakwaan bagi apa-apa kesalahan di bawah Enakmen
ini.

Kuasa untuk
menyiasat.

47. Tiada apa-apa jua dalam Bahagian ini boleh disifatkan
sebagai menyentuh kuasa-kuasa Ketua Pendakwa Syarie
di bawah Enakmen Tatacara Jenayah Syariah (Negeri
Sembilan) 2003.

48. Sebagai tambahan kepada apa-apa perintah yang boleh
dibuat oleh Mahkamah di bawah Enakmen ini, Mahkamah
boleh membuat apa-apa perintah lain, sama ada atau tidak
dipohon oleh pegawai pendakwa, yang difikirkan patut
oleh Mahkamah.

49. (1) Bab 6 Bahagian VII Enakmen Tatacara Jenayah
Syariah (Negeri Sembilan) 2003 hendaklah terpakai
berhubungan dengan pelupusan barang kes dan benda
yang menjadi hal perkara kesalahan di bawah Enakmen
ini.

(2) Walau apa pun subseksyen (1), seksyen ini tidak
terpakai bagi mawquf yang menjadi barang kes atau yang
ada kaitan dengan kesalahan yang dilakukan dan apabila
selesai apa-apa prosiding di dalam Mahkamah yang
menyentuh mawquf sedemikian Mahkamah hendaklah
memerintahkan supaya mawquf sedemikian diserahkan
kepada Majlis.

BAHAGIAN X

PERUNTUKAN AM

50. (1) Sebelum memohon kepada Mahkamah untuk
mendapatkan perintah bagi mendaftarkan apa-apa mawquf
Majlis hendaklah membuat perisytiharan mengenainya
melalui—

(a) pemberitahuan yang disiarkan—

(i) dalam Warta; dan

Perintah lain

.

(ii) dalam sekurang-kurangnya satu akhbar
harian yang diterbitkan dalam bahasa
kebangsaan dan satu akhbar harian yang
diterbitkan dalam apa-apa bahasa lain, dan
mempunyai edaran di seluruh negara;

(b) dalam hal harta tidak alih, pemberitahuan yang
diletakkan di tempat yang mudah dilihat pada
mawquf itu dan di masjid kariah tempat mawquf
itu terletak; dan

(c) pemberitahuan yang dihantar kepada waqif atau
mana-mana orang yang mempunyai kepentingan
mengenai mawquf itu, atau kedua-duanya.

(2) Pemberitahuan di bawah perenggan (1)(c)
hendaklah—

(a) diserahkan ke diri waqif atau mana-mana orang
yang mempunyai kepentingan mengenai  mawquf
itu; atau

(b) dihantar melalui pos berdaftar akuan terima
kepada waqif atau mana-mana orang yang
mempunyai kepentingan mengenai mawquf itu.

(3) Jika pemberitahuan dalam perenggan (1)(c)
diserahkan melalui pos berdaftar akuan terima,
pemberitahuan itu hendaklah disifatkan telah diserahkan
pada hari yang mengikut hari pemberitahuan itu sepatutnya
telah diterima dalam perjalanan biasa pos jika
pemberitahuan itu dialamatkan—

(a) dalam hal orang perseorangan, ke alamat biasa
atau alamat terakhir yang diketahui bagi waqif
atau mana-mana orang yang mempunyai
kepentingan mengenai mawquf itu; dan

(b) dalam hal suatu pertubuhan perbadanan,
perkongsian atau pertubuhan, ke alamat
berdaftarnya.

(4) Jika mana-mana orang atau pertubuhan perbadanan,
perkongsian atau pertubuhan yang kepadanya telah
dialamatkan suatu pos akuan terima dahulu yang
mengandungi pemberitahuan di bawah perenggan (1)(c)
diberitahu bahawa terdapat suatu surat berdaftar yang
sedang menunggu untuk dipungut olehnya di pejabat pos,
dan mana-mana orang atau pertubuhan perbadanan,
perkongsian atau pertubuhan itu enggan atau abai untuk
mengambil pemberitahuan itu, pemberitahuan itu hendaklah
disifatkan telah diserahkan kepada orang atau pertubuhan
perbadanan, perkongsian atau pertubuhan itu pada tarikh
orang atau pertubuhan perbadanan, perkongsian atau
pertubuhan itu diberitahu.

(5) Mana-mana orang yang mempunyai apa-apa
bantahan terhadap permohonan yang disebut dalam
perisytiharan yang dibuat di bawah subseksyen (1) bolehlah
mengemukakan bantahan mereka kepada Majlis dalam
masa yang ditetapkan dalam perisytiharan itu.

(6) Majlis hendaklah mempertimbangkan apa-apa
bantahan yang dikemukakan di bawah subseksyen (5)
sebelum Majlis membuat apa-apa permohonan kepada
Mahkamah.

(7) Enakmen Tatacara Mal Mahkamah Syariah (Negeri
Sembilan) 2003 hendaklah terpakai bagi apa-apa
permohonan yang dibuat kepada Mahkamah bagi maksud-
maksud seksyen ini.

51. Jika pada pendapat Majlis makna atau kesan mana-
mana surat cara atau perisytiharan yang mewujudkan atau
menyentuh mana-mana wakaf adalah samar-samar atau
tidak jelas, Majlis bolehlah merujukkan perkara itu kepada
Mahkamah bagi mendapatkan keputusannya mengenai
makna dan kesan tersebut dan Majlis hendaklah bertindak
menurut apa-apa perintah yang dibuat oleh Mahkamah.

Penentusahan
surat cara oleh
Mahkamah.

En. No. 14/
2003.



NEGERI SEMBILAN NO. 5 TAHUN 200550

52. Majlis boleh, dengan kelulusan Yang di-Pertuan Besar,
membuat peraturan-peraturan yang hendaklah disiarkan
dalam Warta bagi maksud melaksanakan peruntukan-
peruntukan Enakmen ini, dan khususnya, tetapi tanpa
menjejaskan keluasan kuasa yang terdahulu, peraturan-
peraturan itu boleh mengadakan peruntukan bagi—

(a) menetapkan tatacara pendaftaran mawquf;

(b) menetapkan borang-borang yang hendak
digunakan di bawah Enakmen ini;

(c) skim wakaf;

(d) pengurusan Kumpulan Wang Wakaf; dan

(e) perkara-perkara lain yang perlu dan suai manfaat
bagi melaksanakan Enakmen ini.

53. (1) Majlis boleh mewakilkan mana-mana kuasanya
di bawah Enakmen ini kepada Panel Penasihat, Pendaftar,
Timbalan Pendaftar, pegawai Majlis, dan mana-mana orang
lain, kecuali kuasa untuk membuat peraturan-peraturan.

(2) Mana-mana kuasa yang diwakilkan di bawah
subseksyen (1)—

(a) hendaklah tertakluk kepada apa-apa syarat atau
sekatan sebagaimana yang dikenakan oleh Majlis;
dan

(b) hendaklah dilaksanakan atau dijalankan atas nama
dan bagi pihak Majlis.

(3) Pewakilan yang dibuat di bawah seksyen ini tidaklah
mengurangkan kuasa Majlis atau menghalang Majlis sendiri
daripada melaksanakan atau menjalankan pada bila-bila
masa mana-mana kuasa yang diwakilkan itu.

Kuasa untuk

BAHAGIAN XI

PERUNTUKAN PERALIHAN

54. (1) Walau apa pun subseksyen 92(2) Undang-Undang
Pentadbiran Hukum Syarak (Negeri Sembilan) 1960,
perenggan 58(2)(a) Enakmen Pentadbiran Hukum Syarak
(Negeri Sembilan) 1991 dan perenggan 91(2)(a) Enakmen
Pentadbiran Agama Islam (Negeri Sembilan) 2003, mana-
mana orang yang, sebelum permulaan kuat kuasa Enakmen
ini, telah mewakafkan hartanya, atau orang yang diberi
kuasa olehnya, atau jika orang yang telah mewakafkan
hartanya telah meninggal dunia waris orang itu, atau
pemegang amanah mawquf itu, hendaklah, dalam masa
enam bulan daripada tarikh permulaan kuat kuasa Enakmen
ini, mendaftarkan mawquf itu menurut peruntukan Enakmen
ini.

(2) Tertakluk kepada seksyen 50, jika orang yang disebut
di bawah subseksyen (1) gagal mendaftarkan mawquf itu,
Majlis hendaklah memohon kepada Mahkamah untuk
mendapatkan perintah bagi mendaftarkan mawquf itu.

(3) Mana-mana mawquf yang telah diletakhakkan kepada
Majlis sebelum permulaan kuat kuasa Enakmen ini
hendaklah terus terletakhak kepada Majlis bagi maksud
Enakmen ini.

(4) Mana-mana wakaf yang sah mengikut Enakmen
yang terdahulu hendaklah terus sah bagi maksud Enakmen
ini.

(5) Bagi maksud mengelakkan apa-apa keraguan,
Enakmen ini hendaklah terpakai bagi harta yang diwakafkan
sebelum permulaan kuat kuasa Enakmen ini.

55. Walau apa pun seksyen 54 dan tertakluk kepada
seksyen 50, jika Majlis mempunyai apa-apa alasan yang
munasabah untuk mempercayai bahawa mana-mana harta
telah diwakafkan sebelum permulaan kuat kuasa Enakmen
ini, tetapi waqifnya tidak dapat dikesan, Majlis hendaklah
memohon kepada Mahkamah untuk mendapatkan perintah
bagi mendaftarkan mawquf itu.

56. (1) Majlis hendaklah mengeluarkan suatu Perakuan
Mawquf bagi apa-apa mawquf yang didaftarkan di bawah
subseksyen 54(1) dan (2) dan seksyen 55.

(2) Perakuan Mawquf hendaklah menjadi keterangan
prima facie di dalam mana-mana Mahkamah Syariah atau
Mahkamah Sivil tentang kesahan wakaf tanpa bukti
selanjutnya.

(3) Tiada apa-apa jua dalam seksyen ini yang boleh
menjadikan tidak sah apa-apa wakaf, sama ada didaftarkan
atau tidak, yang berkenaan dengannya Perakuan Mawquf
telah tidak dikeluarkan.

57. (1) Majlis hendaklah mengambil segala langkah yang
perlu dengan seberapa segera yang boleh dilaksanakan
untuk meletakhakkan kepada Majlis apa-apa mawquf yang
didaftarkan di bawah subseksyen 54(1) dan (2) dan
seksyen 55.

(2) Apa-apa mawquf yang diletakhakkan kepada
Majlis hendaklah terletakhak kepada Majlis tanpa apa-
apa pemindahhakan, penyerahan, penyerahhakan, atau
pemindahmilikan dan hendaklah terletakhak sedemikian
dengan hakmilik estet atau kepentingan dan pegangan
yang serupa sebagaimana harta itu terletakhak sebelum
pendaftaran mawquf itu di bawah subseksyen 54(1) dan
(2) dan seksyen 55.

(3) Apa-apa mawquf yang telah diletakhakkan kepada
Majlis ini tidak boleh dipindahhakkan, diserahkan,
diserahhakkan, digadaikan, dicagarkan, dipinjamkan atau
dipindahmilikkan kecuali bagi maksud subseksyen 12(1)
atau menurut fatwa yang dibuat oleh Jawatankuasa Fatwa.

(4) Peletakhakan apa-apa harta tidak alih di bawah
hendaklah menurut Kanun Tanah Negara.

58. Jika berkenaan dengan suatu wakaf yang dibuat
sebelum permulaan kuat kuasa Enakmen ini, mana-mana
orang selain Majlis telah dilantik sebagai pemegang
amanah, pelantikan orang itu adalah terbatal dalam masa
enam bulan selepas tarikh permulaan kuat kuasa Enakmen
ini atau apabila mawquf itu didaftarkan, mengikut
mana-mana yang lebih dahulu.

59. Majlis hendaklah mendapatkan pendapat Jawatankuasa
Fatwa jika mawquf-alaih bagi sesuatu wakaf yang dibuat
sebelum permulaan kuat kuasa Enakmen ini—

(a) dalam hal orang perseorangan, telah mati;

(b) dalam hal orang yang diperbadankan, persatuan,
atau institusi, tidak wujud lagi; atau

(c) tidak dapat dikesan.

BAHAGIAN XII

PELBAGAI

60. Segala perkara yang dilakukan oleh Majlis atau mana-
mana orang bagi pihak Majlis dalam menyediakan dan
ke arah pelaksanaan yang sepatutnya mana-mana
peruntukan Enakmen ini, termasuk penubuhan Panel
Penasihat dan apa-apa pelantikan di bawah Enakmen ini,
dan apa-apa perbelanjaan yang dilakukan berhubung
dengannya, pada menjangkakan Enakmen ini akan diperbuat
hendaklah disifatkan telah dibenarkan oleh Enakmen ini,
dan segala hak yang diperoleh atau kewajipan yang
dikenakan ke atas Majlis dan bagi pihak Majlis daripada
apa-apa jua yang dilakukan sedemikian hendaklah apabila
Enakmen ini mula berkuat kuasa disifatkan sebagai hak
dan kewajipan Majlis.

JADUAL PERTAMA

BENTUK SKRIP BAHASA ARAB BAGI PERKATAAN DAN
UNGKAPAN TERTENTU

JADUAL KEDUA

[Subseksyen 21(2)]

PANEL PENASIHAT PENGURUSAN WAKAF

1. Dalam Jadual ini, “Pengerusi” ertinya Pengerusi Panel Penasihat
yang dilantik di bawah butiran 2(a).

2. Panel Penasihat hendaklah terdiri daripada—

(a) Mufti, yang dilantik di bawah subseksyen 45(1)  Enakmen
Pentadbiran Agama Islam (Negeri Sembilan) 2003, sebagai
Pengerusi;

(b) seorang Timbalan Pengerusi yang dilantik dari kalangan
anggota Majlis;

(c) Setiausaha Majlis;

(d) seorang anggota Jawatankuasa Fatwa yang dinamakan oleh
Jawatankuasa Fatwa;

(e) Pengarah Jabatan Hal Ehwal Agama Islam Negeri Sembilan;
dan

(f) tidak kurang daripada tiga orang anggota lain yang dilantik
oleh Majlis, atas syor Pengerusi.

3. (1) Anggota Panel Penasihat yang dilantik di bawah butiran 2(f)
hendaklah memegang jawatan selama tempoh yang tidak melebihi
tiga tahun dan boleh dilantik semula, sama ada atau tidak bagi suatu
tempoh yang berturut-turut.

(2) Walau apa pun perenggan 5 dan 6, pelantikan anggota Panel
Penasihat di bawah butiran 2(f) boleh, pada bila-bila masa, ditamatkan
oleh Majlis tanpa memberi apa-apa sebab.

(3) Anggota Panel Penasihat yang dilantik di bawah butiran 2(f)
boleh, pada bila-bila masa, meletakkan jawatan dengan memberi
suatu notis bertulis yang dialamatkan kepada Pengarah.

4. (1) Majlis boleh melantik seorang anggota silih ganti berkenaan
dengan setiap anggota Panel Penasihat yang dilantik—

(a) di bawah butiran 2(b);

(b) di bawah butiran 2(c), dari kalangan pegawai Majlis;

(c) di bawah butiran 2(d), yang dinamakan oleh Jawatankuasa
Fatwa; dan

(d) di bawah butiran 2(e), yang dinamakan oleh Pengarah
Jabatan Hal Ehwal Agama Islam Negeri Sembilan;

bagi menghadiri mesyuarat Panel Penasihat sebagai ganti anggota
itu bila anggota itu tidak dapat hadir atas apa-apa sebab.

(2) Apabila menghadiri mesyuarat Panel Penasihat sebagai ganti
seseorang anggota, seorang anggota silih ganti hendaklah bagi segala
maksud disifatkan sebagai anggota Panel Penasihat.

(3) Anggota silih ganti hendaklah terhenti menjadi anggota
sedemikian jika anggota yang dia ialah anggota silih gantinya berhenti
menjadi anggota.

5. Jawatan seseorang anggota Panel Penasihat hendaklah menjadi
kosong—

(a) apabila dia mati;

(b) jika dia, dengan notis bertulis yang dialamatkan kepada
Pengerusi, meletakkan jawatannya;

(c) jika telah dibuktikan terhadapnya, atau jika dia telah
disabitkan atas, sesuatu pertuduhan berkenaan dengan—

(i) kesalahan yang melibatkan fraud, kecurangan atau
keburukan akhlak;

(ii) kesalahan di bawah mana-mana undang-undang
berhubungan dengan rasuah; atau

(iii) apa-apa kesalahan lain yang boleh dihukum dengan
pemenjaraan (sama ada pemenjaraan sahaja atau
sebagai tambahan kepada denda atau sebagai ganti
denda);

(d) jika dia bankrap; atau

(e) jika dia tidak menghadiri mesyuarat Panel Penasihat tiga
kali berturut-turut tanpa kebenaran Pengerusi.

6. Majlis boleh membatalkan pelantikan anggota Panel Penasihat
jika—

(a) kelakuannya, sama ada yang berkaitan dengan
tanggungjawabnya sebagai anggota Panel Penasihat atau
selainnya, adalah kelakuan yang memburukkan nama Majlis
atau Panel Penasihat; atau

(b) dia menjadi tidak sempurna akal atau selainnya tidak
berupaya menunaikan kewajipan-kewajipannya.

7. Jika pelantikan mana-mana anggota Panel Penasihat telah menjadi
kosong di bawah perenggan 5 atau dibatalkan di bawah perenggan
6, Majlis hendaklah melantik mana-mana orang sebagai pengganti
mengikut peruntukan perenggan 3 dan 4.

8. (1) Panel Penasihat hendaklah bermesyuarat sekurang-kurangnya
empat kali setahun.

(2) Pengerusi hendaklah mempengerusikan semua mesyuarat Panel
Penasihat dan jika Pengerusi tidak hadir, Timbalan Pengerusi hendaklah
mempengerusikan mesyuarat itu.

(3) Pengerusi, atau Timbalan Pengerusi jika dia yang
mempengerusikan mesyuarat, dan empat anggota Panel Penasihat
yang lain hendaklah membentuk kuorum bagi mesyuarat Panel
Penasihat.

(4) Anggota-anggota Panel Penasihat hendaklah berusaha
bersungguh-sungguh untuk mencapai segala keputusan mesyuarat
secara konsensus.

9. (1) Panel Penasihat boleh mengundang mana-mana orang untuk
menghadiri mana-mana mesyuarat atau pertimbangtelitian Panel
Penasihat bagi maksud menasihatinya tentang apa-apa perkara yang
dibincangkan tetapi mana-mana orang yang hadir sedemikian tidak
berhak mengundi dalam mesyuarat atau pertimbangantelitian itu.

(2) Mana-mana orang yang diundang di bawah subperenggan (1)
hendaklah dibayar apa-apa elaun yang dibelanjakan daripada Baitulmal.

10. (1) Seseorang anggota Panel Penasihat yang secara langsung
atau secara tidak langsung, mempunyai sendiri atau melalui keluarga
atau pekongsinya, suatu kepentingan dalam apa-apa perkara yang
sedang dibincangkan oleh Panel Penasihat, hendaklah menzahirkan
hakikat dan jenis kepentingannya itu kepada Panel Penasihat.

(2) Penzahiran di bawah subperenggan (1) hendaklah direkodkan
dalam minit Panel Penasihat dan anggota itu tidak boleh mengambil
bahagian dalam perbincangan Panel Penasihat yang berhubung dengan
perkara itu.

11. (1) Pendaftar hendaklah menyebabkan minit segala mesyuarat
Panel Penasihat disenggara dan disimpan dalam bentuk yang sepatutnya.

(2) Apa-apa minit yang dibuat mengenai mesyuarat Panel Penasihat,
jika ditandatangani dengan sewajarnya, hendaklah diterima dalam
segala prosiding undang-undang tanpa bukti selanjutnya.

(3) Tiap-tiap mesyuarat Panel Penasihat yang minit berkenaan
dengan prosidingnya telah dibuat sedemikian hendaklah disifatkan
telah dipanggil dan diadakan dengan sewajarnya dan semua anggota
dalam mesyuarat itu layak dengan wajarnya untuk bertindak.

(4) Salinan minit segala mesyuarat Panel Penasihat, yang telah
disahkan sewajarnya, hendaklah dikemukakan kepada Majlis dengan
seberapa segera yang boleh dilaksanakan.

12. Tiada apa-apa perbuatan yang dilakukan atau prosiding yang
dibuat di bawah Enakmen ini boleh dipersoalkan atas alasan bahawa—

(a) wujud apa-apa kekosongan dalam keanggotaan, atau apa-
apa kecacatan dalam penubuhan, Panel Penasihat;

(b) ada pelanggaran peruntukan perenggan 10 oleh seorang
anggota Panel Penasihat; atau

(c) wujud apa-apa peninggalan, kecacatan atau ketidakteraturan
yang tidak menyentuh merit sesuatu kes.

13. Tertakluk kepada peruntukan-peruntukan lain dalam Enakmen
ini, Panel Penasihat hendaklah menetapkan tatacaranya sendiri.

Kesahan perbuatan
dan prosiding.

Diluluskan dalam Dewan Negeri yang bersidang pada
16 Ogos 2005

YAAKOP BIN RANTAU

Setiausaha
Dewan Undangan Negeri

Negeri Sembilan


